
Монгол Улсын Их Хурлын 8 дахь удаагийн сонгуулиар байгуулагдсан 
Улсын Их Хурлын анхдугаар чуулганы Эдийн засгийн байнгын хорооны 
2020 оны 7 дугаар сарын 09-ний өдөр /Пүрэв гараг/-ийн 

хуралдааны товч тэмдэглэл


Улсын Их Хурлын гишүүн Б.Баттөмөр ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 12 гишүүн ирж, 63.2 хувийн ирцтэйгээр хуралдаан 15 цаг 53 минутад Төрийн ордны “Их эзэн Чингис хаан” танхимд эхлэв. 

 
Чөлөөтэй: Э.Бат-Амгалан, Ж.Бат-Эрдэнэ, Ц.Даваасүрэн, С.Чинзориг.
Нэг.Байнгын хорооны даргыг сонгох тухай 

Хуралдаанд Улсын Их Хурлын Эдийн засгийн байнгын хорооны ажлын албаны ахлах зөвлөх С.Энхцэцэг, зөвлөх Л.Батмөнх, Д.Мягмарцэрэн, Ж.Уянга, референт Г.Баярмаа, Б.Ууганцэцэг нар байлцав. 

Улсын Их Хурлын гишүүн, Улсын Их Хурал дахь Монгол Ардын намын бүлгийн дэд дарга Х.Булгантуяа Улсын Их Хурлын гишүүн Ж.Ганбаатарыг Байнгын хорооны даргад нэр дэвшүүлж байгаа талаар танилцуулав. 


Танилцуулга болон нэр дэвшигчтэй холбогдуулан Улсын Их Хурлын гишүүдээс асуулт, санал гараагүй болно. 


Б.Баттөмөр: Эдийн засгийн байнгын хорооны даргаар Улсын Их Хурлын гишүүн Ж.Ганбаатарыг сонгохыг дэмжье гэсэн санал хураалт явуулъя.


Зөвшөөрсөн:
11


Татгалзсан:

  1


Бүгд:


12


91.7 хувийн саналаар дэмжигдлээ. 

Байнгын хорооноос гарах санал, дүгнэлтийг Улсын Их Хурлын гишүүн Х.Булгантуяа Улсын Их Хурлын чуулганы нэгдсэн хуралдаанд танилцуулахаар тогтов. 

Уг асуудлыг 15 цаг 56 минутад хэлэлцэж дуусав.

Хоёр.Тогтвортой хөгжлийн зорилгын дэд хорооны бүрэлдэхүүнийг шинэчлэн батлах тухай

Хуралдаанд Улсын Их Хурлын Эдийн засгийн байнгын хорооны ажлын албаны ахлах зөвлөх С.Энхцэцэг, зөвлөх Л.Батмөнх, Д.Мягмарцэрэн, Ж.Уянга, референт Г.Баярмаа, Б.Ууганцэцэг нар байлцав. 

Тогтвортой хөгжлийн зорилгын дэд хорооны бүрэлдэхүүнийг шинэчлэн батлах талаар Улсын Их Хурал дахь Монгол Ардын намын бүлгээс ирүүлсэн саналыг Улсын Их Хурлын гишүүн Б.Баттөмөр танилцуулав.

Танилцуулгатай холбогдуулан Улсын Их Хурлын гишүүдээс асуулт, санал гараагүй болно.

Б.Баттөмөр: Тогтвортой хөгжлийн зорилгын дэд хороог Улсын Их Хурлын гишүүн Б.Баттөмөр, Д.Бат-Эрдэнэ, Х.Булгантуяа, Н.Ганибал, Х.Ганхуяг, Т.Доржханд, Б.Жавхлан нарын бүрэлдэхүүнтэйгээр байгуулахыг дэмжье гэсэн санал хураалт явуулъя.

Зөвшөөрсөн:         12
Татгалзсан:
         1

Бүгд:

       13

92.3 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Б.Баттөмөр Улсын Их Хурлын чуулганы нэгдсэн хуралдаанд танилцуулахаар тогтов.


Уг асуудлыг 15 цаг 59 минутад хэлэлцэж дуусав. 

Гурав.Үндэсний статистикийн хорооны даргыг чөлөөлөх тухай 

Хуралдаанд Улсын Их Хурлын Эдийн засгийн байнгын хорооны ажлын албаны ахлах зөвлөх С.Энхцэцэг, зөвлөх Л.Батмөнх, Д.Мягмарцэрэн, Ж.Уянга, референт Г.Баярмаа, Б.Ууганцэцэг нар байлцав. 

Улсын Их Хурлын дэд дарга Т.Аюурсайхан Үндэсний статистикийн хорооны даргыг чөлөөлөх тухай Улсын Их Хурлын даргын саналыг танилцуулав. 

Улсын Их Хурлын даргын саналтай холбогдуулан Улсын Их Хурлын гишүүдээс асуулт, санал гараагүй болно. 


Б.Баттөмөр: А.Ариунзаяаг Үндэсний статистикийн хорооны даргын үүрэгт ажлаас чөлөөлөх тухай Улсын Их Хурлын даргын саналыг дэмжье гэсэн санал хураалт явуулъя.

Зөвшөөрсөн:
13

Татгалзсан:

  1

Бүгд:


14

92.9 хувийн саналаар дэмжигдлээ. 

Байнгын хорооноос гарах санал, дүгнэлтийг Улсын Их Хурлын гишүүн М.Оюунчимэг Улсын Их Хурлын чуулганы нэгдсэн хуралдаанд танилцуулахаар тогтов. 

Хуралдаан 9 минут үргэлжилж, 19 гишүүнээс 15 гишүүн ирж, 78.9 хувийн ирцтэйгээр 16 цаг 02 минутад өндөрлөв.

Тэмдэглэлтэй танилцсан:


ХУРАЛДААН ДАРГАЛАГЧ,

УЛСЫН ИХ ХУРЛЫН ГИШҮҮН                                         Б.БАТТӨМӨР

Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                         Д.УЯНГА
МОНГОЛ УЛСЫН ИХ ХУРЛЫН 8 ДАХЬ УДААГИЙН СОНГУУЛИАР БАЙГУУЛАГДСАН УЛСЫН ИХ ХУРЛЫН АНХДУГААР ЧУУЛГАНЫ 

ЭДИЙН ЗАСГИЙН БАЙНГЫН ХОРООНЫ 
2020 ОНЫ 7 ДУГААР САРЫН 09-НИЙ ӨДӨР /ПҮРЭВ ГАРАГ/-ИЙН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Б.Баттөмөр: Байнгын хорооны эрхэм гишүүдийн энэ өдрийн амар амгаланг айлтгая. Ирц 57,9 хувьтай байгаа тул Эдийн засгийн байнгын хорооны 2020 оны 7 дугаар сарын 09-ний өдрийн хуралдааныг нээснийг мэдэгдье. Хуралдаан хэлэлцэх асуудал 3 асуудал хэлэлцэнэ. 1 дүгээрт нь Байнгын хорооны даргад нэр дэвшүүлэх тухай, 2 дугаарт нь Тогтвортой хөгжлийн дэд хорооны бүрэлдэхүүний тухай, 3 дугаарт нь Үндэсний статистикийн хорооны даргын үүрэг ажлаас чөлөөлөх тухай ийм 3 асуудал хэлэлцэнэ. 
Хэлэлцэх асуудал дээр өөр саналтай гишүүд байна уу? Алга байна. Ингээд хэлэлцэх асуудалдаа оръё. 
Нэг.Улсын Их Хурал дахь Монгол ардын намын бүлгээс Эдийн засгийн байнгын хорооны даргад нэр дэвшүүлнэ. 
Булгантуяа гишүүнийг урьж байна.
Х.Булгантуяа: Байнгын хорооны дарга, эрхэм гишүүд ээ, 
Монгол ардын намын бүлэг хуралдаж дараах хүнийг Эдийн засгийн байнгын хорооны даргад нэр дэвшүүлсэн байгаа. Жамбалын Ганбаатар. Монгол Улсын Их Хурлын гишүүн. Төгссөн сургууль, мэргэжлийн хувьд 1991 онд Налайх хотын 10 жилийн дунд сургууль, 95 онд Худалдаа үйлдвэрлэлийн дээд сургууль эдийн засагч мэргэжлээр, 2000 онд МУИС-ийн Хууль зүйн сургуулийг хуульч мэргэжлээр тус тус төгссөн байна. Ажилласан байдлын хувьд 1996-2015 онд Оргил худалдааны төвийн ерөнхий захирал, зөвлөх. 2004-2012 онд Баянгол дүүргийн Засаг даргын зөвлөлд зөвлөх, 2008-2012 онд Нийслэлийн иргэдийн Төлөөлөгчдийн Хурлын төлөөлөгч, тэргүүлэгч. 2016-2020 онд Монгол Улсын Их Хурлын гишүүн. 2016-2019 онд Жижиг, дунд үйлдвэрлэлийн хөгжлийн дэд хорооны дэд хорооны дарга. 2019 оноос Монгол Улсын Их Хурлын Эдийн засгийн байнгын хорооны дарга. 2020 оноос Монгол Улсын Их Хурлын гишүүн. Шагналын хувьд 2012 онд Алтангадас одонгоор шагнагдсан. Англи, Орос хэлтэй ийм хүнийг Эдийн засгийн байнгын хорооны даргад нэр дэвшүүлсэн байна. 
Б.Баттөмөр: Намын бүлгийн танилцуулга болон нэр дэвшигчээс асуух асуулттай гишүүд нэрээ өгнө үү. Алга байна. Үг хэлэх хэлэлцэж байгаа асуудалтай холбогдуулаад үг хэлэх гишүүн байна уу? Алга байна. Ингээд гишүүд асуулт асууж, үг хэлж дууслаа. Одоо санал хураалт явуулъя. 
Монгол Улсын Их Хурлын гишүүн Жамбалын Ганбаатарыг Монгол Улсын Их Хурлын Эдийн засгийн байнгын хорооны даргад нэр дэвшүүлэх нь зүйтэй гэж үзсэн томьёоллоор санал хураалт явуулъя. Хуралдаанд 12 гишүүн оролцож 11 гишүүн зөвшөөрч 91,7 хувийн саналаар дэмжигдлээ. Улсын Их Хурлын нэгдсэн чуулганд Булгантуяа гишүүн танилцуулъя. Эхний асуудлыг хэлэлцэж дууслаа. 
Хоёр дахь асуудал. Тогтвортой хөгжлийн зарлагын дэд хорооны бүрэлдэхүүнийг шинэчлэх тухай асуудлыг хэлэлцэнэ.
Улсын Их Хурлын гишүүн С.Амарсайхан Эдийн засгийн байнгын хорооноос гарсантай холбогдуулан Тогтвортой хөгжлийн зорилгын дэд хорооны бүрэлдэхүүнд өөрчлөлт оруулах шаардлагатай боллоо. Байнгын хорооны гишүүдээс Тогтвортой хөгжлийн зорилгын дэд хороонд орох саналтай гишүүд нэрээ өгнө үү. Одоогийн байдлаар Баагаагийн Баттөмөр, Дашдэмбэрэлийн Бат-Эрдэнэ, Наянтайн Ганибал, Болдын Жавхлан гэсэн 4 хүн байна. Нэг л хүн орох юм байна. Тэгвэл одоо Булгантуяа, Доржханд, Ганхуяг. 7 хүн болж байгаа. Энэ Тогтвортой хөгжлийн зорилгын дэд хорооны гишүүдийн нэрийг дахиж уншъя. 
Баагаагийн Баттөмөр, Дашдэмбэрэлийн Бат-Эрдэнэ, Наянтайн Ганибал, Болдын Жавхлан, Булгантуяа, уучлаарай шууд овоггүй бичье. Доржханд, Ганхуяг гэсэн ийм 7 гишүүний бүрэлдэхүүнтэйгээр шинэчлэн байгуулахыг дэмжье гэсэн томьёоллоор санал хураалт явуулъя. Санал хураалтад 13 гишүүн оролцож 12 нь зөвшөөрч 92,3 хувиар санал дэмжигдлээ. Санал, дүгнэлтийг би уншъя. 3 дахь асуудал байгаа.
Гурав.Үндэсний статистикийн хорооны даргыг үүрэгт ажлаас чөлөөлөх тухай.

Аюушийн Ариунзаяа Монгол Улсын Засгийн газрын гишүүн-Хөдөлмөр, нийгмийн хамгааллын сайдаар томилогдсонтой холбогдуулан гаргасан өргөдөл, чөлөөлөх тухай Их Хурлын тогтоолын төсөл, хуулийн лавлагааг та бүхэнд тараасан байгаа. Аюушийн Ариунзаяаг Үндэсний статистикийн хорооны даргын үүрэгт ажлаас чөлөөлөх тухай Улсын Их Хурлын даргын саналыг танилцуулахыг урьж байна. Булгантуяа танилцуулах уу? Аюурсайхан дарга танилцуулна.
Т.Аюурсайхан: Байнгын хорооны хуралдаан даргалагч, эрхэм гишүүд ээ,
Аюушийн Ариунзаяа нь Улсын Их Хурлын 2016 оны 21 дүгээр тогтоолоор Үндэсний статистикийн хорооны даргаар томилогдож 4 жил энэ үүрэгт ажлаа хийж гүйцэтгэсэн байгаа. Ариунзаяа нь Монгол Улсын Засгийн газрын гишүүн-Хөдөлмөр, нийгмийн хамгааллын сайдаар нэр дэвшиж томилогдсонтой холбогдуулан 2020 оны 7 дугаар сарын 08-ны өдөр Үндэсний статистикийн хорооны даргын үүрэгт ажлаасаа чөлөөлөгдөх хүсэлтээ Улсын Их Хурлын даргад ирүүлсэн байна. Ингээд хүсэлтийг нь Байнгын хорооны гишүүддээ хувилж тараасан байгаа. Статистикийн тухай хуулийн 131 дүгээр зүйлийн 4 дэх хэсгийн 3 дахь заалтыг түүнийг үүрэгт ажлаас нь чөлөөлөх саналыг үүгээр танилцуулж байна. Зохих хуулийн дагуу хэлэлцэн шийдвэрлэж өгнө үү. 
Б.Баттөмөр: Улсын Их Хурлын даргын танилцуулга болон Ариунзаяагаас асуух асуулттай гишүүн байна уу? Байхгүй байна. Үг хэлэх гишүүн байна уу? Алга байна. Статистикийн тухай хуулийн 131 зүйлийн 4 дэх хэсгийн 3 дахь заалт, Улсын Их Хурлын чуулганы хуралдааны дэгийн тухай хуулийн 108 дугаар зүйлийн 108.1-т заасны дагуу Аюушийн Ариунзаяаг Үндэсний статистикийн хорооны даргын үүрэгт ажлаас чөлөөлөхийг дэмжье гэсэн томьёоллоор санал хураалт явуулъя. Санал хураалтад 14 гишүүн оролцож 13 нь зөвшөөрч 92,9 хувийн саналаар санал дэмжигдлээ. Санал, дүгнэлтийг нэгдсэн хуралдаанд Оюунчимэг гишүүн танилцуулъя.
Байнгын хорооны хуралдаан завсарлаж байна. Хуралдаанд идэвхтэй оролцсон гишүүддээ баярлалаа. 
Дууны бичлэгээс буулгасан: 

ПРОТОКОЛЫН АЛБАНЫ 

ШИНЖЭЭЧ

